დანართი 1
დამტკიცებულია
საქართველოს ჯანმრთელობის
დაცვის სამინისტროს 1996 წლის
30 ოქტომბრის №506/ო ბრძანებით

დებულება აფთიაქისათვის (სააფთიაქო მაღაზიისათვის)
სპეციალურ კონტროლს დაქვემდებარებული
სამკურნალო საშუალებების საცალო რეალიზაციაზე
სპეციალური ლიცენზიის გაცემის დროებითი წესის შესახებ

1. ზოგადი დებულება
1.1. სპეციალურ კონტროლს დაქვემდებარებული სამკურნალო საშუალებების საცალო რეალიზაციაზე სპეციალურ ლიცენზიას გასცემს საქართველოს ჯანმრთელობის დაცვის სამინისტროსთან არსებული ნარკოტიკული და ფსიქოტროპული ნივთიერებების ლეგალურ ბრუნვაზე კონტროლის რესპუბლიკური ინსპექცია (შემდგომში ინსპექცია);
1.2. აფთიაქს (სააფთიაქო მაღაზიას), განურჩევლად უწყებრივი დაქვემდებარებისა და საკუთრების ფორმისა, ეკრძალება სპეცკონტროლს დაქვემდებარებული სამკურნალო საშუალებების საცალო რეალიზაცია ინსპექციის მიერ გაცემული სპეციალური ლიცენზიის გარეშე;
1.3. სპეციალური ლიცენზია გაიცემა მხოლოდ იმ აფთიაქზე (სააფთიაქო მაღაზიაზე), რომელსაც გააჩნია ძირითადი ლიცენზია შესაბამის ფარმაცევტულ საქმიანობაზე;
1.4. სამკურნალო დაწესებულებების კომერციული საქმიანობის უფლების მქონე აფთიაქები სპეცლიცენზირებას საცალო რეალიზაციაზე გადიან წინამდებარე წესის შესაბამისად.
1.5. საცალო რეალიზაციაზე სპეციალური ლიცენზიის ფორმა უნდა შეიცავდეს:
– სპეციალური ლიცენზიის გამცემი ორგანიზაციის დასახელებას;
– სპეციალური ლიცენზიის მაძიებელი იურიდიული პირის (აფთიაქის) დასახელებასა და იურიდიულ მისამართს;
– ინსპექციის მიერ ნებადართული საქმიანობის სახეს;
– სპეციალური ლიცენზიის სარეგისტრაციო ნომერს;
– სპეციალური ლიცენზიის გაცემის თარიღს და მისი მოქმედების ვადას;
1.6. სპეციალური ლიცენზია მოქმედებს საქართველოს მთელ ტერიტორიაზე;
1.7. განმეორებითი სპეცლიცენზირება წარმოებს შემდეგ შემთხვევებში:
– სპეციალური ლიცენზიის მოქმედების ვადის გასვლისას;
– აფთიაქის (სააფთიაქო მაღაზიის) დასახელების, საკუთრების ფორმისა და იურიდიული მისამართის შეცვლისას;
1.8. სპეციალური ლიცენზიის დაკარგვის შემთხვევაში გაიცემა დუბლიკატი.
2. სპეციალური ლიცენზიის გაცემის წესი
2.1. სპეციალური ლიცენზიის მაძიებელი იურიდიული პირი ინსპექციაში წარადგენს შემდეგ  საბუთებს:
– მიმართვას ინსპექციის უფროსის სახელზე სპეციალური ლიცენზიის მიღების შესახებ, რომელშიც აღნიშნული იქნება იურიდიული პირის დასახელება, მისამართი და საბანკო რეკვიზიტები;
– სამკურნალო საშუალებების საცალო რეალიზაციაზე შესაბამისი ორგანოების მიერ გაცემული ლიცენზიის ქსეროასლსა და აღნიშული ლიცენზიის მოქმედების ვადის დამადასტურებელ ცნობას;
– ცნობას იმის შესახებ, თუ რომელ ჯგუფს მიეკუთვნება სპეცლიცენზიის მაძიებელი აფთიაქი პრივატიზაციის შემდეგ;
– ბრძანების ამონაწერს სპეციალურ კონტროლს დაქვემდებარებული სამკურნალო საშუალებების შეძენაზე, შენახვაზე, აღრიცხვაზე, გაცემასა და რეალიზაციაზე პასუხისმგებელი პირის (ან პირების) დანიშვნის შესახებ და აღნიშნული პირის (ან პირების) უმაღლესი ფარმაცევტული განათლების დიპლომის ქსეროასლს;
– სპეციალური ლიცენზიის მაძიებელი პირი კისრულობს წერილობით ვალდებულებას ინსპექციის რეგულარული ინფორმირების თაობაზე ნარკოტიკულ საშუალებათა ხარჯვის შესახებ, ჯანმრთელობის დაცვის სამინისტროს მიერ დამტკიცებული ფორმის შესაბამისად;
2.2. ინსპექციაში წარდგენილი დოკუმენტების სისწორეზე პასუხისმგებლობა ეკისრება სპეციალური ლიცენზიის მაძიებელი იურიდიული პირის ხელმძღვანელს;
2.3. სპეციალური ლიცენზიის გაცემაზე სალიცენზიო კომისიის მიერ გადაწყვეტილება მიიღება სათანადო დოკუმენტაციის წარდგენიდან არაუგვიანეს 30 დღისა;
2.4. სპეციალური ლიცენზიის გადაცემა სხვა იურიდიული თუ ფიზიკური პირისათვის აკრძალულია;
2.5. სპეციალური ლიცენზიის მოქმედების მაქსიმალური ვადა განისაზღვრება ფარმაცევტულ საქმიანობაზე გაცემული ძირითადი ლიცენზიის მოქმედების ვადით;
2.6. სპეციალური ლიცენზიის გაცემაზე დაწესებულია ერთჯერადი გადასახადი.
3. სპეციალური ლიცენზიის გაცემაზე უარყოფითი  გადაწყვეტილების
მიღება, მისი მოქმედების შეჩერება ან გაუქმება
3.1. სპეციალური ლიცენზია არ გაიცემა:
– ინსპექციისათვის არასრულყოფილი დოკუმენტაციის წარდგენის შემთხვევაში;
– წარდგენილ დოკუმენტაციაში არასარწმუნო ინფორმაციის აღმოჩენისას,;
3.2. სპეციალური ლიცენზიის მოქმედების შეჩერება ან გაუქმება ხდება შემდეგ შემთხვევებში:
– ჯანმრთელობის დაცვის სამინისტროს მიერ დამტკიცებული იმ ნორმატიული აქტებით გათვალისწინებული მოთხოვნების დარღვევისას, რომლებიც არეგულირებენ სპეციალურ კონტროლს დაქვემდებარებული სამკურნალო საშუალებების შეძენის, შენახვის, აღრიცხვის, რეალიზაციისა და ინსპექციის ინფორმირების წესებს;
– აფთიაქის (სააფთიაქო მაღაზიის) საკუთრების ფორმის, იურიდიული მისამართის შეცვლისას;
– ფარმაცევტულ საქმიანობაზე გაცემული ლიცენზიის მოქმედების შეჩერების ან მისი გაუქმებისას (ამ შემთხვევაში ავტომატურად წყდება სპეციალური ლიცენზიის მოქმედებაც).
4. სპეციალური ლიცენზიის მაძიებელი
იურიდიული პირის უფლება-მოვალეობანი
4.1. სპეციალური ლიცენზიის მქონე აფთიაქს (სააფთიაქო მაღაზიას) უფლება აქვს, შეიძინოს სპეცკონტროლს დაქვემდებარებული სამკურნალო საშუალებები მხოლოდ სპეციალური ლიცენზიის მქონე ფარმაცევტული დაწესებულებიდან;
4.2. სპეცლიცენზიის მქონე აფთიაქი (სააფთიაქო მაღაზია) ვალდებულია:
– აწარმოოს სპეციალურ კონტროლს დაქვემდებარებული სამკურნალო საშუალებების შეძენა, შენახვა, აღრიცხვა, გაცემა, საცალო რეალიზაცია და ინსპექციის ინფორმირება ჯანმრთელობის დაცვის სამინისტროს მიერ დამტკიცებული წესის შესაბამისად;
– აწარმოოს სპეციალურ კონტროლს დაქვემდებარებული სამკურნალო საშუალებების საცალო რეალიზაცია მხოლოდ სპეცლიცენზიაში აღნიშნული აფთიაქის (სააფთიაქო მაღაზიის) განთავსების ადგილიდან;
– სპეციალური ლიცენზიის ვადის გასვლისას, თუ არ ხდება მისი განმეორებითი სპეცლიცენზირება, იმ პერიოდისათვის ნაშთად დარჩენილი, სპეცკონტროლს დაქვემდებარებული სამკურნალო საშუალებები გადასცეს (მიყიდოს) სპეცლიცენზიის მქონე ფარმაცევტულ დაწესებულებას;
4.3. აფთიაქი, რომელსაც ჯანმრთელობის დაცვის სამინისტროს ბრძანებით დავალებული აქვს ნარკოტიკული სამკურნალო  საშუალებების საცალო რეალიზაცია, ვალდებულია ყოველი მომდევნო თვის 5 რიცხვისათვის მიაწოდოს ინსპექციას ინფორმაცია ნარკოტიკული საშუალებების ხარჯვის შესახებ დადგენილი ფორმის   შესაბამისად.
ინსპექციის უფროსი                                                           თ. კვირკელია




დანართი 2
დამტკიცებულია
საქართველოს ჯანმრთელობის
დაცვის სამინისტროს 1996 წლის
30 ოქტომბრის №506/ო ბრძანებით
დებულება სპეციალურ კონტროლს დაქვემდებარებული
სამკურნალო საშუალებების საბითუმო რეალიზაციაზე
სპეციალური ლიცენზიის გაცემის დროებითი წესის შესახებ
1. ზოგადი დებულება
1.1. სპეციალურ კონტროლს დაქვემდებარებული სამკურნალო საშუალებების საბითუმო რეალიზაციაზე სპეციალურ ლიცენზიას გასცემს საქართველოს ჯანმრთელობის დაცვის სამინისტროსთან არსებული ნარკოტიკული და ფსიქოტროპული ნივთიერებების ლეგალურ ბრუნვაზე კონტროლის რესპუბლიკური ინსპექცია (შემდგომში ინსპექცია);
1.2. ყველა იურიდიულ პირს, განურჩევლად უწყებრივი დაქვემდებარებისა, საკუთრების ფორმისა და რეგისტრაციის ადგილისა, ეკრძალება სპეციალურ კონტროლს დაქვემდებარებული სამკურნალო საშუალებების ექსპორტ-იმპორტი (რეექსპორტი) და საბითუმო რეალიზაცია ინსპექციის მიერ გაცემული სპეციალური ლიცენზიის გარეშე;
1.3. სპეციალური ლიცენზია, სპეცკონტროლს დაქვემდებარებული სამკურნალო საშუალებების საბითუმო რეალიზაციაზე, გაიცემა მხოლოდ იმ საბითუმო ბაზაზე,  რომელსაც გააჩნია საქართველოს ჯანმრთელობის დაცვის სამინისტროს სალიცენზიო კომისიის მიერ სამკურნალო საშუალებების საბითუმო რეალიზაციაზე გაცემული ლიცენზია;
1.4. სპეციალური ლიცენზიის მქონე იურიდიულ პირს შეუძლია აწარმოოს სპეცკონტროლს დაქვემდებარებული მხოლოდ იმ სამკურნალო საშუალებების საბითუმო რეალიზაცია, რომელიც რეგისტრირებულია საქართველოს ჯანმრთელობის დაცვის სამინისტროსთან არსებული ფარმაკოლოგიური კომიტეტის მიერ;
1.5. იმ შემთხვევაში, თუ იურიდიულ პირს გააჩნია რამდენიმე საბითუმო ბაზა და აქვს სურვილი ყველა აღნიშნული ბაზიდან აწარმოოს სპეცკონტროლს დაქვემდებარებული სამკურნალო საშუალებების საბითუმო რეალიზაცია, მაშინ თითოეული ასეთი ობიექტი ექვემდებარება სპეცლიცენზირებას;
1.6. სპეციალური ლიცენზიის მქონე იურიდიულ პირს შეუძლია, აწარმოოს სპეცკონტროლს დაქვემდებარებული სამკურნალო საშუალებების საბითუმო რეალიზაცია მხოლოდ სპეციალური ლიცენზიის მქონე სამკურნალო და ფარმაცევტული საქმიანობით დაკავებულ იურიდიულ პირზე;
1.7. ფიზიკურ პირს ეკრძალება სპეციალურ კონტროლს დაქვემდებარებული სამკურნალო საშუალებების იმპორტ-ექსპორტი (რეექსპორტი) და საბითუმო რეალიზაცია;
1.8. საბითუმო რეალიზაციაზე სპეციალური ლიცენზიის ფორმა უნდა შეიცავდეს:
– სპეციალური ლიცენზიის გამცემი ორგანიზაციის დასახელებას;
– სპეციალური ლიცენზიის მაძიებელი იურიდიული პირის დასახელებასა და იურიდიულ მისამართს;
– ინსპექციის მიერ ნებადართული საქმიანობის სახეს;
– სპეციალური ლიცენზიის სარეგისტრაციო ნომერს;
– სპეციალური ლიცენზიის გაცემის თარიღსა და მოქმედების ვადას;
1.9. ინსპექციის მიერ გაცემული სპეციალური ლიცენზია მოქმედებს საქართველოს მთელ ტერიტორიაზე და ძალა აქვს მხოლოდ ლიცენზიაში მითითებულ მისამართზე განთავსებული საბითუმო ბაზისათვის;
1.10. ნარკოტიკული სამკურნალო საშუალებების საბითუმო რეალიზაციაზე გაცემული სპეციალური ლიცენზია იურიდიულ პირს უფლებას ანიჭებს, აწარმოოს ძლიერმოქმედი, შხამიანი ნივთიერებების, ამ ნივთიერებათა წამლის ფორმებისა და მათი შემცველი კომბინირებული პრეპარატების საბითუმო რეალიზაციაც;
1.11. განმეორებითი სპეცლიცენზირება წარმოებს შემდეგ შემთხვევებში:
– სპეციალური ლიცენზიის მოქმედების ვადის გასვლისას;
– იურიდიული პირის საკუთრების ფორმისა და დასახელების ან იურიდიული მისამართის შეცვლისას.
1.12. სპეციალური ლიცენზიის დაკარგვის შემთხვევაში გაიცემა დუბლიკატი.
2. სპეციალური ლიცენზიის გაცემის წესი
2.1. სპეციალური ლიცენზიის მაძიებელი იურიდიული პირი ინსპექციაში წარადგენს შემდეგ საბუთებს:
– მიმართვას ინსპექციის უფროსის სახელზე სპეციალური ლიცენზიის მიღების შესახებ, რომელშიც აღნიშნული იქნება იურიდიული პირის დასახელება, მისამართი და საბანკო რეკვიზიტები;
– ჯანმრთელობის დაცვის სამინისტროს სალიცენზიო კომისიის მიერ საბითუმო რეალიზაციაზე გაცემული ლიცენზიის ქსეროასლს;
– ჯანმრთელობის დაცვის სამინისტროს სალიცენზიო კომისიის მიერ საბითუმო რეალიზაციაზე გაცემული ლიცენზიის მოქმედების ვადის დამადასტურებელ ცნობას;
– იურიდიული პირის ხელმძღვანელის ხელმოწერითა და ბეჭდით დამოწმებულ იმ თანამშრომელთა სიას (2 ეგზემპლარად), რომლებიც დაკავებულნი არიან სპეცკონტროლს დაქვემდებარებული სამკურნალო საშუალებების იმპორტ-ექსპორტით (რეექსპორტით) და საბითუმო რეალიზაციით (სიაში მითითებული უნდა იყოს თანამშრომლების გვარი, სახელი, მამის სახელი, მისამართი, სპეციალობა და თანამდებობა).
აღნიშნული სიის ერთი ეგზემპლარი ეგზავნება შინაგან საქმეთა სამინისტროს ნარკომანიისა და ნარკობიზნესის წინააღმდეგ მებრძოლ ეროვნულ ბიუროს;
– შესაბამისი ნარკოლოგიური სამსახურების მიერ გაცემულ ცნობებს ზემოაღნიშნულ სიაში მითითებულ თანამშრომლებზე;
– სპეციალურ კონტროლს დაქვემდებარებულ სამკურნალო საშუალებებზე პასუხისმგებელი პირის დანიშვნის შესახებ ბრძანების ამონაწერს და აღნიშნული პირის უმაღლესი ფარმაცევტული განათლების დიპლომის ქსეროასლს;
– შინაგან საქმეთა ტერიტორიალური განყოფილებიდან ობიექტის დაცვის დამადასტურებელ ცნობას (ეხება მხოლოდ იმ იურიდიულ პირს, რომელიც აწარმოებს ნარკოტიკული საშუალებების, ძლიერმოქმედი ნივთიერებებისა და შხამების საბითუმო რეალიზაციას);
– დასკვნას ძლიერმოქმედი ნივთიერებების წამლის ფორმებისა და მათი შემცველი კომბინირებული პრეპარატების (გარდა ჯანმრთელობის დაცვის სამინისტროს 1996 წლის 13 მაისის №164-ო ბრძანებით დამტკიცებულ №4 სიაში მითითებულისა) დაცვისა და შენახვის პირობების შესახებ (დასკვნას წარმოადგენს ინსპექციის სპეციალისტი დაცვის და შენახვის პირობების ადგილზე შესწავლის შედეგად);
– სპეციალური ლიცენზიის მაძიებელი იურიდიული პირი კისრულობს წერილობით ვალდებულებას ინსპექციის რეგულარული ინფორმირების თაობაზე სპეცკონტროლს დაქვემდებარებული სამკურნალო საშუალებების იმპორტ-ექსპორტის, შეძენისა და ბითუმად რეალიზაციის შესახებ, ჯანმრთელობის დაცვის სამინისტროს მიერ დამტკიცებული ფორმების შესაბამისად.
2.2. ინსპექციაში წარდგენილი დოკუმენტების სისწორეზე პასუხისმგებლობა ეკისრება სპეციალური ლიცენზიის მაძიებელი იურიდიული პირის ხელმძღვანელს;
2.3. ინსპექციის სალიცენზიო კომისიის მიერ სპეციალური ლიცენზიის გაცემაზე გადაწყვეტილება მიიღება სათანადო დოკუმენტაციის წარდგენიდან არაუგვიანეს 30 დღისა;
2.4. სპეციალური ლიცენზიის გადაცემა სხვა იურიდიული თუ ფიზიკური პირისათვის აკრძალულია;
2.5. სპეციალური ლიცენზიის მოქმედების მაქსიმალური ვადა განისაზღვრება ფარმაცევტულ საქმიანობაზე გაცემული ძირითადი ლიცენზიის მოქმედების ვადით; 
2.6. სპეციალური ლიცენზიის გაცემაზე დაწესებულია ერთჯერადი გადასახადი.
3. სპეციალური ლიცენზიის გაცემაზე უარყოფითი გადაწყვეტილების მიღება, მისი მოქმედების შეჩერება ან გაუქმება
3.1. სპეციალური ლიცენზია არ გაიცემა:
– ინსპექციაში არასრულყოფილი დოკუმენტაციის წარდგენის  შემთხვევაში;
– წარდგენილ დოკუმენტაციაში არასარწმუნო ინფორმაციის  აღმოჩენისას;
3.2. სპეციალური ლიცენზიის მოქმედების შეჩერება ან გაუქმება ხდება შემდეგ შემთხვევებში:
– ჯანმრთელობის დაცვის სამინისტროს მიერ დამტკიცებული იმ ნორმატიული აქტებით გათვალისწინებული მოთხოვნების დარღვევისას, რომლებიც არეგულირებენ სპეციალურ კონტროლს დაქვემდებარებული სამკურნალო საშუალებების იმპორტ-ექსპორტის (რეექსპორტის), შეძენის, შენახვის, აღრიცხვის, რეალიზაციისა და ინსპექციის აუცილებელი ინფორმირების წესებს;
– საბითუმო ბაზის საკუთრების ფორმის ან იურიდიული მისამართის შეცვლისას;
– ჯანმრთელობის დაცვის სალიცენზიო კომისიის მიერ გაცემული ლიცენზიის მოქმედების შეჩერების ან მისი გაუქმებისას (ამ დროს ავტომატურად წყდება სპეციალური ლიცენზიის მოქმედებაც).
4. სპეცკონტროლს დაქვემდებარებული სამკურნალო
საშუალებების საბითუმო რეალიზაციით დასაქმებული
იურიდიული პირის უფლება-მოვალეობანი
4.1. სპეციალური ლიცენზიის მქონე იურიდიულ პირს უფლება აქვს, აწარმოოს ჯანმრთელობის დაცვის სამინისტროს მიერ საბითუმო რეალიზაციისათვის ნებადართული, სპეცკონტროლს დაქვემდებარებულ სამკურნალო საშუალებების არსებული წესით იმპორტ-ექსპორტი (რეექსპორტი); 
4.2. სპეციალურ კონტროლს დაქვემდებარებული სამკურნალო საშუალებებზე პასუხისმგებელი მუშაკის შეცვლის შემთხვევაში იურიდიული პირი ვალდებულია წარუდგინოს ინსპექციას ბრძანების ამონაწერი სხვა პასუხისმგებელი პირის დანიშვნის შესახებ და მისი უმაღლესი ფარმაცევტული განათლების ნოტარიალურად
დამოწმებული დიპლომის ქსეროასლი;
4.3. სპეციალური ლიცენზიის მქონე იურიდიული პირი ვალდებულია, აწარმოოს სპეცკონტროლს დაქვემდებარებული სამკურნალო საშუალებების აღრიცხვა და ინსპექციას ყოველი მომდევნო თვის 5 რიცხვისათვის მიაწოდოს ინფორმაცია მათი ექსპორტ-იმპორტის, შეძენისა და ხარჯვის შესახებ, ჯანმრთელობის დაცვის სამინისტროს მიერ დამტკიცებული წესისა და ფორმების შესაბამისად;
4.4. სპეციალური ლიცენზიის მქონე იურიდიული პირი ვალდებულია, რათა ყველა იმპორტირებული ან შეძენილი, საბითუმო რეალიზაციისათვის გათვალისწინებული სამკურნალო საშუალება შეინახოს მხოლოდ საბითუმო ბაზის ტერიტორიაზე;
4.5. იურიდიული პირი ვალდებულია ჯანმრთელობის დაცვის სამინისტროს მაკონტროლებელ სამსახურებს პირველი მოთხოვნისთანავე წარუდგინოს მათთვის საჭირო დოკუმენტაცია;
4.6. სპეციალური ლიცენზიის მოქმედების ვადის დამთავრებისას, თუ არ ხდება იურიდიული პირის განმეორებითი სპეცლიცენზირება, ის ვალდებულია იმ პერიოდისათვის ნაშთად დარჩენილი, სპეცკონტროლს დაქვემდებარებული სამკურნალო საშუალებები გადასცეს (მიყიდოს) სპეცლიცენზიის მქონე სხვა საბითუმო ბაზას. ასეთ შემთხვევებში სპეცლიცენზიის მქონე საბითუმო ბაზას უფლება აქვს, შეიძინოს აღნიშნული სამკურნალო საშუალებები.
ინსპექციის უფროსი
თ. კვირკელია
დანართი 3
დამტკიცებულია
საქართველოს ჯანმრთელობის
დაცვის სამინისტროს 1996 წლის
30 ოქტომბრის №506/ო ბრძანებით
დებულება სპეციალურ კონტროლს დაქვემდებარებული სამკურნალო საშუალებების წარმოებასა და საბითუმო რეალიზაციაზე სპეციალური ლიცენზიის გაცემის დროებითი წესის შესახებ
1. ზოგადი დებულება
1.1. სპეციალურ კონტროლს დაქვემდებარებული სამკურნალო საშუალებების წარმოებასა და საბითუმო რეალიზაციაზე სპეციალურ ლიცენზიას გასცემს ჯანმრთელობის დაცვის სამინისტროსთან არსებული ნარკოტიკული და ფსიქოტროპული ნივთიერებების ლეგალურ ბრუნვაზე კონტროლის რესპუბლიკური ინსპექცია (შემდგომში ინსპექცია);
1.2. საწარმოს, განურჩევლად უწყებრივი დაქვემდებარებისა და საკუთრების ფორმისა, ეკრძალება სპეცკონტროლს დაქვემდებარებული სამკურნალო საშუალებების იმპორტი, ექსპორტი (რეექსპორტი), შეძენა, შენახვა, წარმოება და საბითუმო რეალიზაცია ინსპექციის მიერ გაცემული სპეციალური ლიცენზიის გარეშე;
1.3. დაშვებულია სპეცკონტროლს დაქვემდებარებული მხოლოდ იმ სამკურნალო საშუალებების იმპორტი, ექსპორტი (რეექსპორტი), შეძენა, შენახვა, წარმოება და საბითუმო რეალიზაცია, რომლებიც რეგისტრირებულია ჯანმრთელობის დაცვის სამინისტროსთან არსებული ფარმაკოლოგიური კომიტეტის მიერ;
1.4. სპეციალური ლიცენზია სპეცკონტროლს დაქვემდებარებული სამკურნალო საშუალებების წარმოებასა და საბითუმო რეალიზაციაზე გაიცემა მხოლოდ იმ საწარმოზე, რომელსაც გააჩნია ჯანმრთელობის დაცვის სამინისტროს სალიცენზიო კომისიის მიერ სამკურნალო საშუალებების წარმოებაზე გაცემული ლიცენზია;
1.5. იმ შემთხვევაში, თუ იურიდიულ პირს გააჩნია რამდენიმე საწარმო და აქვს სურვილი, ყველა მათგანში განახორციელოს სპეცკონტროლს დაქვემდებარებული სამკურნალო საშუალებების წარმოება და მათი საბითუმო რეალიზაცია, თითოეული ასეთი საწარმო ექვემდებარება სპეცლიცენზირებას;
1.6. საქართველოს ტერიტორიაზე სპეცლიცენზიის მქონე საწარმოს უფლება აქვს განახორციელოს საბითუმო რეალიზაცია მხოლოდ სპეცლიცენზიის მქონე სამკურნალო და ფარმაცევტული საქმიანობით დაკავებულ იურიდიულ პირზე;
1.7. სპეციალურ კონტროლს დაქვემდებარებული სამკურნალო საშუალებების წარმოებასა და საბითუმო რეალიზაციაზე სპეციალური ლიცენზიის ფორმა უნდა შეიცავდეს:
– სპეციალური ლიცენზიის გამცემი ორგანიზაციის დასახელებას;
– სპეციალური ლიცენზიის მაძიებელი იურიდიული პირის დასახელებას და იურიდიულ მისამართს;
– ინსპექციის მიერ ნებადართული საქმიანობის სახეს;
– სპეციალური ლიცენზიის სარეგისტრაციო ნომერს;
– სპეციალური ლიცენზიის გაცემის თარიღსა და მოქმედების ვადას;
1.8. ინსპექციის მიერ გაცემული სპეციალური ლიცენზია მოქმედებს საქართველოს მთელ ტერიტორიაზე;
1.9. განმეორებითი სპეცლიცენზირება წარმოებს შემდეგ შემთხვევებში:
- სპეციალური ლიცენზიის მოქმედების ვადის გასვლისას;
- იურიდიული პირის საკუთრების ფორმის და დასახელების, ან იურიდიული მისამართის შეცვლისას;
1.10. სპეციალური ლიცენზიის დაკარგვის შემთხვევაში გაიცემა დუბლიკატი.
2. სპეციალური ლიცენზიის გაცემის წესი
2.1. სპეციალური ლიცენზიის მაძიებელი იურიდიული პირი ინსპექციაში წარადგენს შემდეგ საბუთებს:
– მიმართვას ინსპექციის უფროსის სახელზე სპეციალური ლიცენზიის მიღების  შესახებ, რომელშიც აღნიშნული იქნება იურიდიული პირის დასახელება, მისამართი და საბანკო რეკვიზიტები;
– ჯანმრთელობის დაცვის სამინისტროს სალიცენზიო კომისიის მიერ სამკურნალო საშუალებების წარმოებასა და საბითუმო რეალიზაციაზე გაცემული ლიცენზიის ქსეროასლს;
– ჯანმრთელობის დაცვის სამინისტროს სალიცენზიო კომისიის მიერ სამკურნალო საშუალებების წარმოებასა და საბითუმო რეალიზაციაზე გაცემული ლიცენზიის მოქმედების ვადის დამადასტურებელ ცნობას;
– სპეცკონტროლს დაქვემდებარებული და მათი შემცველი იმ სამკურნალო საშუალებების ოფიციალურად დამოწმებულ ჩამონათვალს, რომელთა წარმოება და საბითუმო რეალიზაცია აქვს გათვალისწინებული იურიდიულ პირს. აღნიშნულ ჩამონათვალში მითითებული უნდა იყოს სამკურნალო საშუალების შემადგენლობა,
სარეგისტრაციო ნომერი და მოქმედი ნორმატიული დოკუმენტაცია (ფარმსტატია, დროებითი ფარმსტატია);
– საწარმოს ხელმძღვანელის ხელმოწერითა და ბეჭდით დამოწმებულ იმ თანამშრომლების სიას (2 ეგზემპლარად), რომლებიც დაკავებულნი არიან სპეცკონტროლს დაქვემდებარებული სამკურნალო საშუალებების წარმოებითა და საბითუმო რეალიზაციით (სიაში მითითებული უნდა იქნეს თანამშრომლების გვარი, სახელი, მისამართი, სპეციალობა და თანამდებობა).
აღნიშნული სიის ერთი ეგზემპლარი ეგზავნება შინაგან საქმეთა სამინისტროს ნარკომანიისა და ნარკობიზნესის წინააღმდეგ მებრძოლ ეროვნულ ბიუროს;
– შესაბამისი ნარკოლოგიური სამსახურებიდან გაცემულ ცნობებს ზემოაღნიშნულ სიაში მითითებულ თანამშრომლებზე;
– წამლის ხარისხის კონტროლის ინსპექციის მიერ გაცემულ ცნობას სამკურნალო პრეპარატის წარმოებისას მისი ხარისხისა და შემადგენლობის შიდასაწარმოო კონტროლის სისტემის არსებობის შესახებ;
– სპეციალურ კონტროლს დაქვემდებარებულ სამკურნალო საშუალებებზე პასუხისმგებელი პირების დანიშვნის შესახებ ბრძანების ამონაწერსა და აღნიშნული პირების უმაღლესი ფარმაცევტული განათლების დიპლომის ქსეროასლს;
– შინაგან საქმეთა ტერიტორიალური განყოფილების მიერ გაცემული ცნობას ობიექტის დაცვის შესახებ;
– დასკვნას სპეცკონტროლს დაქვემდებარებული სამკურნალო საშუალებების შენახვის პირობების შესახებ (დასკვნას წარმოადგენს ინსპექციის სპეციალისტი შენახვის პირობების ადგილზე შესწავლის შედეგად);
– სპეციალური ლიცენზიის მაძიებელი იურიდიული პირი კისრულობს წერილობით ვალდებულებას ინსპექციის რეგულარული ინფორმირების თაობაზე ჯანმრთელობის დაცვის სამინისტროს მიერ დამტკიცებული ფორმების შესაბამისად იმპორტირებული, ექსპორტირებული, წარმოებული და ბითუმად რეალიზირებული სპეცკონტროლს დაქვემდებარებული სამკურნალო საშუალებების შესახებ;
2.2. ინსპექციაში წარდგენილი დოკუმენტების სისწორეზე პასუხისმგებლობა ეკისრება სპეციალური ლიცენზიის მაძიებელი იურიდიული პირის ხელმძღვანელს;
2.3. ინსპექციის  სალიცენზიო კომისიის მიერ სპეციალური ლიცენზიის გაცემაზე გადაწყვეტილება მიიღება სათანადო დოკუმენტაციის წარდგენიდან არაუგვიანეს 30 დღისა;
2.4. სპეციალური ლიცენზიის გადაცემა სხვა იურიდიული თუ ფიზიკური პირისათვის აკრძალულია;
2.5. სპეციალური ლიცენზიის მოქმედების მაქსიმალური ვადა განისაზღვრება  ფარმაცევტული საქმიანობაზე გაცემული ძირითადი ლიცენზიის მოქმედების ვადით;
2.6. სპეციალური ლიცენზია გაიცემა მხოლოდ მას შემდეგ, რაც ინსპექცია მოიპოვებს შესაბამის ინფორმაციას წარმოებაში დასაქმებული თანამშრომლების შესახებ ნარკოლოგიის ს/კ ინსტიტუტიდან და შინაგან საქმეთა სამინისტროს ორგანოებიდან;
2.7. სპეციალური ლიცენზიის გაცემაზე დაწესებულია ერთჯერადი გადასახადი.
3. სპეციალური ლიცენზიის გაცემაზე უარყოფითი გადაწყვეტილების მიღება, მისი მოქმედების შეჩერება ან გაუქმება
3.1. სპეციალური ლიცენზია არ გაიცემა:
– ინსპექციაში არასრულყოფილი დოკუმენტაციის წარდგენის შემთხვევაში;
– წარდგენილ დოკუმენტაციაში არასარწმუნო ინფორმაციის აღმოჩენისას;
3.2. სპეციალური ლიცენზიის მოქმედების შეჩერება ან გაუქმება ხდება შემდეგ შემთხვევებში:
– ჯანმრთელობის დაცვის სამინისტროს მიერ დამტკიცებული იმ ნორმატიული აქტებით გათვალისწინებული მოთხოვნების დარღვევისას, რომლებიც არეგულირებენ სპეციალურ კონტროლს დაქვემდებარებული სამკურნალო საშუალებების იმპორტ-ექსპორტის (რეექსპორტის), შეძენის, შენახვის, აღრიცხვის, წარმოების, რეალიზაციისა და ინსპექციის ინფორმირების წესებს;
–წარმოების საკუთრების ფორმის და იურიდიული მისამართის შეცვლისას;
– ჯანმრთელობის დაცვის სამინისტროს სალიცენზიო კომისიის მიერ გაცემული ლიცენზიის მოქმედების შეჩერების, ან მისი გაუქმებისას (ამ დროს ავტომატურად წყდება სპეციალური ლიცენზიის მოქმედებაც);
– წამლის ხარისხის კონტროლის სახელმწიფო ინსპექციის შეტყობინების საფუძველზე, რომელშიც მითითებულია სპეცკონტროლს დაქვემდებარებული სამკურნალო საშუალებების წარმოების ტექნოლოგიის დარღვევის, ან მისი ხარისხის გაუარესების შესახებ.
4. სპეცკონტროლს დაქვემდებარებული სამკურნალო საშუალებების წარმოებით და საბითუმო რეალიზაციით დასაქმებული იურიდიული პირის უფლება მოვალეობანი
4.1. სპეციალური ლიცენზიის მქონე იურიდიულ პირს უფლება აქვს განახორციელოს ჯანმრთელობის დაცვის სამინისტროს მიერ წარმოებისათვის ნებადართული სპეცკონტროლს დაქვემდებარებული სამკურნალო საშუალებების (სუბსტანციების) არსებული წესით იმპორტ-ექსპორტი;
4.2. სპეცკონტროლს დაქვემდებარებულ სამკურნალო საშუალებებზე პასუხისმგებელი მუშაკის შეცვლის შემთხვევაში  იურიდიული პირი ვალდებულია წარუდგინოს ინსპექციას ბრძანების ამონაწერი სხვა პასუხისმგებელი პირის დანიშვნის შესახებ და მისი უმაღლესი ფარმაცევტული განათლების დიპლომის ქსეროასლი;
4.3. სპეცკონტროლს დაქვემდებარებული სამკურნალო საშუალებების წარმოებაში ახალი თანამშრომლის მიღების შემთხვევაში იურიდიული პირი ვალდებულია აღნიშნულის შესახებ წერილობით აცნობოს ინსპექციას წინამდებარე დებულების 2.1. პუნქტის მე-5 აბზაცში მითითებული მონაცემების მიხედვით;
4.4. სპეციალური ლიცენზიის მქონე იურიდიული პირი ვალდებულია, აწარმოოს სპეცკონტროლს დაქვემდებარებული სამკურნალო საშუალებების აღრიცხვა და ინსპექციას მიაწოდოს ინფორმაცია მათი ექსპორტ-იმპორტის, ხარჯვის, წარმოების და ბითუმად რეალიზაციის შესახებ ჯანმრთელობის დაცვის სამინისტროს მიერ დადგენილი წესისა და ფორმის შესაბამისად, არაუგვიანეს ყოველი მომდევნო თვის 5 რიცხვისათვის;
4.5. სპეცკონტროლს დაქვემდებარებული ის სამკურნალო საშუალებები, რომლებიც არ აკმაყოფილებენ წამლის ხარისხის კონტროლის სახელმწიფო ინსპექციისა და ფარმსტატიის (დროებითი ფარმსტატიის) მოთხოვნებს, ექვემდებარება ჩამოწერასა და განადგურებას ჯანმრთელობის დაცვის სამინისტროს მიერ დადგენილი წესების მკაცრი დაცვით.
ინსპექციის უფროსი
თ. კვირკელია 

დანართი 4
დამტკიცებულია
საქართველოს ჯანმრთელობის დაცვის
სამინისტროს 1996 წლის 30 ოქტომბრის
№506/ო ბრძანებით
დებულება სტაციონარული და ამბულატორიული
მკურნალობით დასაქმებული სამედიცინო
დაწესებულებების, მათი აფთიაქების ინსპექციაში
აღრიცხვაზე აყვანისა და მათთვის სპეციალურ
კონტროლს დაქვემდებარებული სამკურნალო
საშუალებების შეძენაზე, შენახვაზე, გაცემასა და
გამოყენებაზე სპეციალური ლიცენზიის გაცემის
დროებითი წესის შესახებ
ინსპექციაში აღრიცხვაზე აყვანას ექვემდებარება ყველა სტაციონარული და ამბულატორიული (მათ შორის სასწრაფო და გადაუდებელი დახმარების სამსახური, სამეცნიერო-კვლევითი ორგანიზაცია) სამკურნალო დაწესებულება, განურჩევლად უწყებრივი დაქვემდებარებისა და საკუთრების ფორმისა, რომელიც თავისი საქმიანობისაგან გამომდინარე საჭიროებს ჯანმრთელობის დაცვის სამინისტროს 1996 წლის 13 მაისის №164-ო ბრძანებით დამტკიცებულ №№2, 4, 5, 6 სიებში ჩამოთვლილი სამკურნალო საშუალებების (შემდგომში - სპეცკონტროლს დაქვემდებარებული საშუალებები) შეძენასა და გამოყენებას;
აღრიცხვაზე აყვანის და სპეცკონტროლს დაქვემდებარებული საშუალებების შეძენაზე და გამოყენებაზე სპეციალური ლიცენზიის მისაღებად დაინტერესებულმა დაწესებულებამ ინსპექციაში უნდა წარადგინოს შემდეგი დოკუმენტები:
ა) მიმართვა ინსპექციის უფროსის სახელზე აღრიცხვაზე აყვანისა და სპეცკონტროლს დაქვემდებარებული საშუალებების შეძენაზე და გამოყენებაზე სპეციალური ლიცენზიის მიღების შესახებ. მიმართვა იწერება შტამპიან ქაღალდზე. თუ შტამპზე აღნიშნული ატრიბუტიკა არ შეესაბამება ფაქტიურს, მიმართვაში ზუსტად უნდა იქნეს მითითებული ორგანიზაციის იურიდიული სახელწოდება და სრული მისამართი;
ბ) ცნობა აღნიშნულ დაწესებულებაში აფთიაქის ფუნქციონირების შესახებ;
გ) თუ დაწესებულებას არ გააჩნია აფთიაქი, მაშინ ცნობის მაგიერ ინსპექციას წარედგინება ამ დაწესებულებასა და  სპეცლიცენზიის მქონე აფთიაქს შორის დადებული ხელშეკრულების 1 ეგზემპლარი;
დ) ბრძანების ამონაწერი სპეცკონტროლს დაქვემდებარებული საშუალებების მოქმედი წესების შესაბამისად შენახვაზე, აღრიცხვასა და გაცემაზე პასუხისმგებელი პირის გამოყოფის შესახებ;
ე) ჯანმრთელობის დაცვის სამინისტროს სამედიცინო მეცნიერების, განათლების, აკრედიტაცია-ლიცენზირების სამმართველოში რეგისტრაციისა და აკრედიტაციის გავლის დამადასტურებელი დოკუმენტის ქსეროასლი;
საჭიროების შემთხვევაში ინსპექციას უფლება აქვს, სპეციალური ლიცენზიის მაძიებელი დაწესებულებისაგან მოითხოვოს პოლიციის მიერ გაცემული ცნობა შენობის სადღეღამისო დაცვის შესახებ.
– ორგანიზაციის დასახელების, იურიდიული მისამართის ან სპეცკონტროლს დაქვემდებარებული საშუალებების შენახვაზე, აღრიცხვასა და გაცემაზე პასუხისმგებელი პირის შეცვლის შემთხვევაში დაწესებულების ხელმძღვანელი ვალდებულია დაუყოვნებლივ, წერილობით აცნობოს ინსპექციას;
– ინსპექციაში წარდგენილი დოკუმენტების სისწორეზე პასუხისმგებლობა ეკისრება სპეციალური ლიცენზიის მაძიებელი დაწესებულების ხელმძღვანელს;
– წარმოდგენილი დოკუმენტების საფუძველზე ინსპექცია კომისიურად განიხილავს სპეციალური ლიცენზიის გაცემის საკითხს;
– სპეციალური ლიცენზიის მოქმედების ვადა შეესაბამება ჯანდაცვის სამინისტროს სამედიცინო მეცნიერების, განათლების, აკრედიტაცია-ლიცენზირების სამმართველოს მიერ გაცემული ლიცენზიის მოქმედების ვადას;
– აღრიცხვაზე აყვანის და სპეციალური ლიცენზიის გაცემაზე დაწესებულია ერთჯერადი გადასახადი;
– ინსპექციის მიერ გაცემული სპეციალური ლიცენზია ძალადაკარგულად ითვლება დაწესებულების საკუთრების ფორმის, სახელწოდების, იურიდიული მისამართის შეცვლის, ჯანდაცვის სამინისტროს სამედიცინო მეცნიერების, განათლების, აკრედიტაცია-ლიცენზირების სამმართველოს მიერ გაცემული ლიცენზიის, ან დაწესებულებასა და აფთიაქს შორის დადებული ხელშეკრულების ვადის გასვლის, ხელშეკრულების დარღვევის, აგრეთვე, პოლიციის დაცვის გაუქმების შემთხვევებში;
– დაწესებულება ვალდებულია დაიცვას სპეცკონტროლს დაქვემდებარებული საშუალებების შეძენის, შენახვის, აღრიცხვის, გამოყენებისა და გაცემის ჯანდაცვის სამინისტროს მიერ დამტკიცებული წესები და დროულად უზრუნველყოს ინსპექცია ამ უკანასკნელის საქმიანობისათვის საჭირო ინფორმაციებით;
– სპეციალურ კონტროლს დაქვემდებარებული სამკურნალო საშუალებების შენახვის, აღრიცხვის, გაცემისა და გამოყენების მოქმედი წესების დარღვევის აღმოჩენის შემთხვევაში ჯანმრთელობის დაცვის სამინისტროს შესაბამისი მაკონტროლებელი სამსახურები უფლებამოსილნი არიან დამრღვევთა მიმართ გამოიყენონ მათთვის
კანონით მინიჭებული სანქციები.
ინსპექციის უფროსი
თ. კვირკელია




საქართველოს ჯანმრთელობის დაცვის სამინისტრო
ნარკოტიკული და ფსიქოტროპული ნივთიერებების
ლეგალურ ბრუნვაზე კონტროლის რესპუბლიკური
ინსპექცია
სპეციალური ლიცენზია N------
-----------------------------------------------------------------------------------------------------
(იურიდიული პირის დასახელება)
რომელიც განთავსებულია ----------------------------------------------------------------------
(იურიდიული მისამართი)
-----------------------------------------------------------------------------------------------------
რეგისტრირებულია ჯანმრთელობის დაცვის სამინისტროს სამედიცინო მეცნიერების, განათლების, აკრედიტაცია-ლიცენზირების სამმართველოში (აკრედიტივი N ------------------------------) და აყვანილია აღრიცხვაზე ნარკოტიკული და ფსიქოტროპული ნივთიერებების ლეგალურ ბრუნვაზე კონტროლის რესპუბლიკურ ინსპექციაში, უფლება აქვს სტაციონარში მწოლიარე ავადმყოფებისათვის არსებული წესით შეიძინოს, შეინახოს და გამოიყენოს სპეციალურ კონტროლს დაქვემდებარებული, საქართველოში რეგისტრირებული სამკურნალო საშუალებები.
სპეცლიცენზიის გაცემის თარიღი „----„----------------------------199 წ.
სპეცლიცენზია ძალაშია „----„----------------------------------------199 წ.
ინსპექციის უფროსი თ. კვირკელია 
ბ.ა.




დანართი 5
დამტკიცებულია
საქართველოს ჯანმრთელობის დაცვის
სამინისტროს 1996 წლის 30 ოქტომბრის
№506/ო ბრძანებით
დებულება სპეციალიზირებული სამკურნალო დაწესებულებებიდან პროგრამით გათვალისწინებული ნოზოლოგიებით დაავადებულ ამბულატორიულ ავადმყოფებზე სახელმწიფო პროგრამით შეძენილი, სპეციალურ კონტროლს დაქვემდებარებული სამკურნალო საშუალებების გამოწერისა და გაცემის დროებითი წესის შესახებ
სპეციალიზირებული დაწესებულების (პოლიკლინიკა, დისპანსერი) ექიმი პროგრამით გათვალისწინებული ნოზოლოგიით დაავადებულ ამბულატორიულ ავადმყოფს (შემდგომში ავადმყოფი) ჩვეულებრივ რეცეპტზე უწერს სახელმწიფო პროგრამით შეძენილ, სპეციალურ კონტროლს დაქვემდებარებულ სამკურნალო საშუალებას (შემდგომში წამალი), რასაც ამოწმებს პირადი ბეჭდით და ამბულატორიულ რუქაში აფორმებს სათანადო ჩანაწერს. წამლის გატანა ხდება სამკურნალო დაწესებულების აფთიაქიდან, უფასოდ, სადაც ავადმყოფის მიერ წარდგენილი რეცეპტი ინახება ერთი წლის განმავლობაში.
თუ სპეციალიზირებულ დაწესებულებას არ გააჩნია აფთიაქი, მაშინ ავადმყოფზე წამლის გაცემა ხდება იმ სპეციალური ლიცენზიის მქონე აფთიაქიდან, რომელთანაც აღნიშნულ დაწესებულებას დადებული აქვს ხელშეკრულება, ან ბრძანებით არის მიმაგრებული ამ დაწესებულებაზე. ასეთ შემთხვევებში რეცეპტი ივსება არსებული წესის სრული დაცვით.
თუ ავადმყოფს ესაჭიროება სპეციალურ კონტროლს დაქვემდებარებული ის სამკურნალო საშუალება, რომელიც არ არის გათვალისწინებული სახელმწიფო პროგრამით, მაშინ ექიმი არსებული წესით გამოწერს რეცეპტს, რის შემდეგაც წამლის გაცემა მოხდება სათანადო ანაზღაურების შემდეგ, ნებისმიერი სპეცლიცენზიის მქონე იმ აფთიაქიდან, რომელსაც უფლება აქვს აწარმოოს გამოწერილი წამლის საცალო რეალიზაცია.
ინსპექციის უფროსი
თ. კვირკელია 
დანართი 6
დამტკიცებულია
საქართველოს ჯანმრთელობის დაცვის
სამინისტროს 1996 წლის 30 ოქტომბრის
№506/ო ბრძანებით
საგნობრივ-რაოდენობრივ აღრიცხვას
დაქვემდებარებული, ჯანმრთელობის დაცვის სამინისტროს 1996 წლის 13 მაისის № 164-ო ბრძანებით დამტკიცებული სამკურნალო საშუალებების ჩამონათვალი
1. სპეციალური ლიცენზიის მქონე საწარმოსა და საბითუმო ბაზაში საგნობრივ-რაოდენობრივ აღრიცხვას ექვემდებარება ჯანმრთელობის დაცვის სამინისტროს 1996 წლის 13 მაისის №164-ო ბრძანების №№ 2, 4, 5, 6 დანართებში მითითებული ყველა სამკურნალო საშუალება.
2. სამკურნალო დაწესებულებესა და აფთიაქებში (სააფთიაქო მაღაზიებში) საგნობრივ-რაოდენობრივ აღრიცხვას ექვემდებარება ჯანმრთელობის დაცვის სამინისტროს 1996 წლის 13 მაისის №164-ო ბრძანების №№2, 4, 5 დანართებში მითითებული ყველა სამკურნალო საშუალება, ხოლო ამავე ბრძანების №6 დანართში მითითებულიდან მხოლოდ:
აზაფენი – ტაბლეტი
ალიმემაზინი – ტაბლეტი
ალპრაზოლამი – ტაბლეტი
ბრომაზეპამი – ტაბლეტი
ბრანდაქსინი – ტაბლეტი
დიაზეპამი – ტაბლეტი, საინექციო ხსნარი
დიმედროლი – ტაბლეტი, საინექციო ხსნარი
დროპერიდოლი – საინექციო ხსნარი
რგოტალი – ტაბლეტი, საინექციო ხსნარი
ეთაპერაზინი – ტაბლეტი
ეფედრინის ჰიდროქლორიდი – ტაბლ., საინ. ხსნარი
თიორიდაზინი – დრაჟე, სუსპენზია, კაფსულა
კარბიდინ – ტაბლეტი
კატინი – ტაბლეტი
კეტამინი – საინექციო ხსნარი
კლოზაპინი – ტაბლეტი, საინექციო ხსნარი
კლონაზეპამი – ტაბლეტი, საინექციო ხსნარი
კლობაზამი – ტაბლეტი
კლორაზეპატი – ტაბლეტი
კლოფელინი – საინექციო ხსნარი, წვეთები
ლევომეპრომაზინი) – ტაბლეტი, საინ. ხსნარი
ლითიუმის ოქსიბუთირატი – ტაბლ., საინ. ხსნარი
ლორაზეპამი – ტაბლეტი, დრაჟე
მედაზეპამი – ტაბლეტი, კაფსულა
ნიტრაზეპამი – ტაბლეტი
ოქსაზეპამი – ტაბლეტი
პემოლინი – ტაბლეტი
პროპაზინი – ტაბლეტი, დრაჟე, საინ. ხსნარი
რელადორმი – ტაბლეტი
ტემაზეპამი – ტაბლეტი
ტრიაზოლამი – ტაბლეტი, საინექციო ხსნარი
ფსევდოეფედრინი – ტაბლეტი
ფენაზეპამი – ტაბლეტი
ფენობარბიტალი – ტაბლეტი, საინექციო ხსნარი
ფლურაზეპამი – ტაბლეტი
ქლორდიაზეპოქსიდი – ტაბლეტი, დრაჟე
ცეფედრინი – ტაბლეტი
ციკლოდოლი – ტაბლეტი
ჰალოპერიდოლი – ტაბლეტი, საინექციო ხსნარი
შენიშვნა: ამავე ჩამონათვალს მიეკუთვნება ნარკოტიკული საშუალების შემცველი  ყველა კომბინირებული სამკურნალო საშუალება, გარდა ჯანდაცვის სამინისტროს 1996 წლის 13 მაისის №164-ო ბრძანებით დამტკიცებულ №2 დანართში მითითებულისა;
– ჩამონათვალში მითითებული სამკურნალო საშუალებები წარმოდგენილია ერთი ძირითადი დასახელებით და მათი სინონიმებიც მიეკუთვნებიან წინამდებარე ჩამონათვალს;
– წინამდებარე ჩამონათვალში ცვლილებებისა და დამატებების შეტანაზე უფლებამოსილია მხოლოდ ჯანმრთელობის დაცვის სამინისტრო.
ინსპექციის უფროსი
თ. კვირკელია




დანართი №7
დამტკიცებულია
საქართველოს ჯანმრთელობის დაცვის
სამინისტროს 1996 წლის 30 ოქტომბრის
№506/ო ბრძანებით

სპეციალურ კონტროლს დაქვემდებარებული სამკურნალო
საშუალებების სააღრიცხვო ჟურნალი

ინსპექციის უფროსი
თ. კვირკელია
სააღრიცხვო წიგნი
სამკურნალო საშუალების დასახელება -----------------------

